Ealain is Ciùird Eòin-mara - dèanamaid e!
Tagh aon eun bhon rannsachadh agad gus pìos beag ealain a dhèanamh mu dheidhinn
Tagh eun as toil leat airson adhbhar sam bith, mar eisimpleir, a charactar, a choltas, no rudeigin gu tur eadar-dhealaichte. Chaidh an geama seo a dhealbhadh le sgoilearan Bun-sgoil Bhaile a’ Mhanaich anns na h-Eileanan an Iar.
Ceum 1
Nuair a tha thu air eun a thaghadh, smaoinich air na tha thu a’ dol a dhèanamh.
· A bheil thu a’ dol a tharraing dealbh no a bheil thu a’ dol ga pheantadh? A bheil thu a’ dol a dhèanamh eun le bhith a’ cleachdadh gearraidhean pàipeir? No a bheil thu a’ dol a dhèanamh modail crèadha? Dh’fhaodadh tu fiù ’s a dhèanamh mòr agus dathach mar phostair.
· Tagh na h-innealan as toil leat a bhith a’ cleachdadh agus a dh’obraicheas gu math airson an eòin a thagh thu. Tha glè bheag de dhathan agus loidhnichean fìor shoilleir aig cuid de dh’eòin, mar eisimpleir eun dubh an sgadain, agus dh’fhaodte gun obraicheadh seo glè mhath le cuid de stuthan agus dhòighean-obrach. Tha dathan gu leòr air cuid eile a tha a’ measgachadh ri chèile agus dh’fhaodte gum biodh modh ealain eile freagarrach airson seo.
Ceum 2
Tha thu air an t-eun ceart agus na stuthan ceart a lorg a-nis is mar sin, faodaidh tu taghadh na bhios an t-eun a’ dèanamh.
· Dè bhios an t-eun agad a’ dèanamh?
· Am bi e a’ daibheadh dhan mhuir?
· A bheil e a’ fuireach ann am buidhnean mòra?
· Cò ris a tha an nead agus na h-uighean aige coltach?
· Feuch ri rudeigin a thaghadh a nì an t-eun agad an da-rìribh, oir cuidichidh sin thu gus ìomhaighean matha a lorg ma tha thu airson obrachadh bho dhealbh.
Ceum 3
Leis an eun cheart, leis na stuthan ceart agus leis a’ mhodh ealain ceart, is urrainn dhut tòiseachadh. Gabh air do shocair agus dèan cinnteach gun cùm thu fòcas air an eun.
· Ma tha uighean gu bhith san dealbh, dèan cinnteach gu bheil an dath ceart orra.
· Cò ris a tha a casan coltach gu mionaideach? 
· Dè an dath a tha air a shùilean?
· Feuch ri smaoineachadh air fuaim an eòin no fuaim a’ chuain fhad ’s a tha thu ag obair feuch an cuidich sin thu.
· Coimhead air na cumaidhean iomlan cuideachd, a bheil cruth-deilbh an eòin agad coltach ris an fhear san dealbh?
· A bheil na buill bodhaig ann an co-rèir?
Seo an cothrom agad tlachd fhaighinn à bòidhchead nan eun agus sin a cho-roinn le daoine eile, is dòcha nach toir an ùine a bhith a’ coimhead agus ag ionnsachadh. Tha mi an dòchas gun còrd e riut!
Cuir na dealbhaidhean agad air làrach-lìn Biosecurity for LIFE an seo nuair a bhios iad deiseil gus am faigh sgoilearan eile tlachd asta!

